
				এই পাতাটির মুদ্রণ সংশোধন করা প্রয়োজন। 
> ¢ २
রবীন্দ্র-রচনাবলী
যখন প্রথম ডেকেছিলে তুমি—


	কে যাবে সাথে,” চাহিমু বারেক তোমার নয়নে

নবীন প্রাতে । দেখালে সমুখে প্রসারিয়া কর পশ্চিমপানে অসীম সাগর,
চঞ্চল অালো আশার মতন কঁাপিছে জলে। তরীতে উঠিয়া শুধামু তখন আছে কি হোথায় নবীন জীবন, আশার স্বপন ফলে কি হোথায়
সোনার ফলে ? মুখপানে চেয়ে হাসিলে কেবল
কথা না বলে ।
তার পরে কভু উঠিয়াছে মেঘ,
কখনো রবি,
কখনো ক্ষুব্ধ সাগর, কখনো
শাস্ত ছবি ।
বেলা বহে যায়, পালে লাগে বায়, সোনার তরণী কোথা চলে যায়, পশ্চিমে হেরি নামিছে তপন
অস্তাচলে । এখন বারেক শুধাই তোমায় স্নিগ্ধ মরণ আছে কি হোথায়, আছে কি শাস্তি, অাছে কি স্বপ্তি
তিমিরতলে ? হাসিতেছ তুমি তুলিয়া নয়ন
কথা না বলে ।

